
SKICHIK BIZNESNI 

RIVOJLANTIRISHNI MOLIYAVIY 
VA INSTITUTSIONAL QO‘LLAB-

QUVVATLASH

Annaklichev Saxi Saparmuxamedovich
“Biznesni rivojlantirish banki” ATB

Annotatsiуa: Ushbu maqolada kichik biznesni rivojlantirishni moliyaviy va institutsional qo‘llab-quvvatlash etilgan. Kichik 
biznesni moliyalashtirishni borasida mavjud muammolarni bartaraf etishga qaratilgan tadqiqot natijalari yuzasidan kichik 
biznesni moliyalashtirish amaliyotini yanada taokmillashtirishga qaratilgan taklif va tavsiyalar ishlab chiqilgan.

Kalit so‘zlar: kichik biznes, kredit, moliyaviy imkoniyatlar, tijorat banklari, konsultativ xizmatlar, oilaviy biznes, aylanma 
mablag‘lar, xizmat ko‘rsatish, soliq qonunchiligi, loyihalarini moliyalashtirish, biznes reja.
Abstraсt: This article provides financial and institutional support for small business development. Proposals and recom-
mendations aimed at further improving the practice of small business financing have been developed based on the results 
of the research aimed at eliminating the existing problems regarding small business financing.

Keу words: small business, credit, financial opportunities, commercial banks, consulting services, family business, 
working capital, service, tax law, project financing, business plan.
Аннотация: В данной статье представлена ​​финансовая и институциональная поддержка развития малого биз-
неса. По результатам исследования, направленного на устранение существующих проблем финансирования 
малого бизнеса, разработаны предложения и рекомендации, направленные на дальнейшее совершенствование 
практики финансирования малого бизнеса.

Ключевые слова: малый бизнес, кредит, финансовые возможности, коммерческие банки, консалтинговые услуги, 
семейный бизнес, оборотный капитал, услуга, налоговое право, проектное финансирование, бизнес-план.

K I R I S H
Jahonda kechayotgan murakkab iqtisodiy va moliyaviy sharoitda kichik biznesni rivojlantirish orqali mam-

lakat iqtisodiy holati barqarorligini ta’minlash, yangi ish o‘rinlarini tashkil etish muhim ahamiyatga ega. Bu 
borada, kichik biznesni rivojlantirishni moliyaviy va institutsional qo‘llab-quvvatlash soha faoliyatini rivojlanti
rishda muhim ahamiyatga ega.

T A D Q I Q O T  M E T O D O L O G I YA S I
Mazkur tadqiqot davomida ilmiy sharhlash, nazariy ma’lumotlarni umumlashtirish va abctarksiyalash, 

tizimlashtirish, taqqoclash, induksiya va deduksiya kabi ucullardan foydalanilgan.

A D A B I Y O T L A R  T A H L I L I
Muxammad Yunus, Alan Jolining fikricha, endi ish boshlayotgan kichik biznes subyektlarini kreditlashda 

asosiy e’tibor kreditlashning ijtimoiy samarasiga qaratilishi kerak. Tadbirkorlik subyektlarining moliyaviy 
imkoniyatlari kengaygandan so‘ng, ular bozor stavkalarida beriladigan kreditlarga bo‘lgan talabning oshishiga 
sababchi bo‘lishadi1. 

G.Chanel-Reynaud, E.Bloy xulosasiga ko‘ra, kichik va o‘rta korxonalarning yirik korxonalar bilan aloqala-
rini yaxshi yo‘lga qo‘yilishi ularning tijorat banklari kreditlaridan foydalanish imkoniyatini oshiradi. Chunki, yirik 
korxonalar kichik va o‘rta korxonalar bilan ishbilarmonlik munosabatlariga kirishishdan oldin ularning bozor 

1	 Мухаммад Юнус, Алан Жоли. Создавая мир без бедности: социальный бизнес и будущее капитализма. Пер. с англ. – М.: 
Альпина Паблишерз, 2010. – 307 с.

talablariga javob bera olishini tahlil qiladi. Shuningdek, yirik korxona hamkori bo‘lgan kichik va o‘rta korxo-
nalarning holatini doimiy ravishda nazorat qiladi2.

Kichik va o‘rta biznes subyektlari faoliyatini moliyalashtirishning ikki tizimga, ya’ni tijorat banklari faoliyatiga 
bog‘langan tizim hamda moliya bozorlariga bog‘langan tizimga tasniflagan F.Allen, D.Gale birinchi tizimning 
nisbatan muhim ahamiyatga ega ekanligini alohida ta’kidlaydi3. 

I.Alimardonov ilmiy tadqiqotlarida kichik biznesni yanada rivojlantirish maqsadida ushbu faoliyatni moli-
yalashtirishni borasida mavjud muammolarni hal qilish maqsadida quyidagilarni amalga oshirish taklif etilgan4: 

1-jadval: Kichik biznesni moliyalashtirishni borasida mavjud muammolarni bartaraf etishga qaratilgan tadqiqot 
natijalari5

№ Tadqiqot etilgan muammo 
yo‘nalishi Tadqiqotchining takliflari

1
Kichik biznes subyektlarining 
import to‘lovi bilan bog‘liq 
bo‘lgan xarajatlarini oshib 
borishiga chek qo‘yish 
borasida

milliy valyutaning AQSH dollariga nisbatan nominal almashuv kursini talab va 
taklifdan kelib chiqqan holda belgilab, ushbu almashuv kursi tebranishining yuqori 
va quyi chegalarini belgilash zarur.

2

so‘mdagi mablag‘larni AQSH dollariga konvertirlash jarayoni cho‘zilib 
ketayotganligi munosabati bilan kichik biznes subyektlaridan o‘tkazish talab 
etilayotgan so‘mdagi qo‘shimcha pul mablag‘larini Markaziy bankning zaxiralari va 
davlatga tegishli bo‘lgan pul fondlarining mablag‘lari hisobidan shakllantiriladigan 
maxsus fond mablag‘lari hisobidan to‘lab berishni yo‘lga qo‘yish lozim.

3

Kichik biznes subyektlarini 
tijorat banklari tomonidan 
kreditlash samaradorligini 
oshirish borasida

kichik biznes subyektlarini overdraft va kontokorrent shaklida kreditlashda yuzaga 
keladigan kredit riski darajasini pasaytirish maqsadida mazkur subyektlar uchun 
to‘lovlarning kalendar ketma-ketligini joriy qilish lozim

4

tijorat banklari tomonidan kichik biznes subyektlarini overdraft va kontokorrent 
shakllarida kreditlash tartibi, yuzaga keladigan kredit riskini pasaytirish yo‘llari, 
joriy hisobraqamning debetli va kreditli qoldig‘iga foiz to‘lash mexanizmi maxsus 
yo‘riqnomada o‘z aksini topishi zarur

5

kichik biznes subyektlariga beriladigan faktoring kreditlari hajmini oshirish uchun 
banklarga kichik biznes subyektlari tomonidan realizatsiya qilingan tovarlar 
hujjatlarini ham regress huquqi bilan, ham regress huquqisiz sotib olish imkonini 
berish va bunda muddati o‘tgan debitor qarzdorlik va zarar ko‘rib ishlayotgan kichik 
biznes subyektlarining debitor qarzdorligi inkassatsiya qilinmasligi lozim.

T A H L I L  V A  N A T I J A L A R
O‘zbekiston Respublikasi Prezidentining 2023-yil 14-sentyabrdagi “Kichik biznesni rivojlantirishni moliyaviy 

va institutsional qo‘llab-quvvatlash chora-tadbirlari to‘g‘risida” PQ-306-son qaroriga asosan, Kichik biznesni 
rivojlantirish jamg‘armasi tashkil etildi. “Kichik biznesni uzluksiz qo‘llab-quvvatlash” kompleks dasturida ishtirok 
etuvchi kichik tadbirkorlik subyektlarini shaffoflik tamoyillari asosida tanlab olish tartib-taomillariga muvofiq 
sxema bo‘yicha Biznes portal platformasi (Biznes-portal.uz) ishlab chiqildi.

Hududiy Markazlar, tadbirkorlarni o‘qitish ularga moliyaviy konsultativ xizmatlar ko‘rsatish, mahsulot va 
xizmatlarni sotish, investitsiyalarni jalb qilish imkonini beruvchi Vazirlik va idoralar bilan integratsiya qilingan 
holda onlayn biznes platforma Biznes-portal.uz orqali amalga oshirmoqda.

Hududlarda bo‘yicha sertifikat olgan va kredit chiqish holati quyidagicha:
“Biznesni rivojlantirish banki” ATB va yuqoridagi Jamg‘arma tomonidan 2024-yil 14-may holatiga Biznes 

portalga jami 184 461 ta Loyiha tashabbuskori tomonidan ariza yuborilgan, shulardan 25 975 tasi o‘quv semi
narlarda ishtirok etib o‘z biznes loyihasini ijobiy himoya qilib, Markazlar tomonidan sertifikat olgan va tijorat 
banklari tomonidan 1 250,7 mlrd. so‘m kredit mablag‘lari chiqarilgan6. 

Shuningdek, tadbirkorlarni o‘qitish yo‘nalishida Yaponiyaning “Yamagata universiteti tadbirkorlikka o‘qitish, 
ta’lim va tadqiqot markazi” bilan quyidagi yo‘nalishlarda hamkorlik qilinmoqda7:

2	 Chanel-Reynaud G., Bloy E. La Banque et le risqué PME. – Presses Universitaires de Lyon, 2001. – P. 39-40.
3	 Allen F., Gale D. Comparing Financial Sestems. – Cambridge, Mass: MIT Press, 2000. – P. 42.
4	 Alimardonov I. Kichik biznes subyektlarini moliyalashtirishning ayrim dolzarb masalalari. “Iqtisodiyot va innovatsion texnologiyalar” 

ilmiy elektron jurnali. № 5, sentyabr-oktyabr, 2017-yil.
5	 Alimardonov I. Kichik biznes subyektlarini moliyalashtirishning ayrim dolzarb masalalari. “Iqtisodiyot va innovatsion texnologiyalar” 

ilmiy elektron jurnali. № 5, sentyabr-oktyabr, 2017-yil.
6	 “Biznesni rivojlantirish banki” ATB ma’lumotlari.
7	 “Biznesni rivojlantirish banki” ATB ma’lumotlari.

S●	 mikro, kichik va oilaviy biznes vakillari uchun onlayn va offlayn shaklda o‘quv kurslarini tashkil etish;

●	 20 nafar malakali mentorni tayyorlash va ularni Yaponiyada 1 haftalik malakasini oshirish;

●	 “Biznesni rivojlantirish banki” ATB bank, Kichik biznesga ko‘maklashish jamg‘armasi va hududiy mar
kazlar xodimlari xodimlari uchun “i-HOPE” va “Tejamkor boshqaruv” kurslarini tashkil etish;

●	 10 000 nafar tashabbuskor kichik va o‘rta biznes egalarini biznes-portal.uz platformasi orqali onlayn va 
offlayn shaklda o‘qitish.

Tadbirkorlar foydalanishlari uchun “Aylanma mablag‘lar”, “Ishlab chiqarish” va “Xizmat ko‘rsatish” bo‘yicha 
biznes rejalar namunalari ishlab chiqilgan va biznes platformaga (biznes-portal.uz) joylashtirilgan hamda 
Hududiy Markazlarga ham tadbirkorlarga tushuntirish ishlari olib borishlari uchun taqdim etilgan.

O‘zbekiston Respublikasi Prezidentining 2023-yil 14-sentyabrdagi 306-son qaroriga asosan, Kichik biznesni 
rivojlantirish jamg‘armasi, Biznesni rivojlantirish banki, Innovatsion rivojlanish agentligi startap ekotizimini rivoj
lantirish maqsadida biznes loyihalarni akseleratsiya tamoyili asosida tanlab olish jarayonlarini to‘liq aks etti-
ruvchi “Menga pul kerak!” nomli turkum shou-ko‘rsatuvlar tayyorlab “Yoshlar” telekanali va Yutub (Youtube) 
platformasi orqali keng jamoatchilikka yetkazilmoqda8.

Kichik tadbirkorlik subyektlarini faoliyatini o‘rganishdan boshlab o‘quv kurslarini tashkillashtirish, loyi
halarning biznes rejalarini tuzishda yo‘nalish berish, moliyalashtirish va ishlab chiqarishni barqaror yo‘lga 
qo‘ygunga qadar bo‘lgan jarayon bo‘yicha amalga oshirish zarur bo‘lgan ishlar:

a)	 kichik tadbirkorlik subyektlarining iqtisodiy, moliyaviy, huquqiy bilimlari va soliq qonunchiligi to‘g‘risidagi 
boshlang‘ich ma’lumotlarni o‘rganish va tahlil qilish;

b)	 loyiha tashabbuskorlarining tanlagan sohalarida bilimlarini oshirish ishlarini amalga oshirish;

d)	 tashabbuskorlarning loyihalarini moliyalashtirish uchun biznes rejalar tuzilishida ko‘maklashish;

e)	 tashabbuskor loyihasini amalga oshirish uchun kerakli asbob-uskunalar sotib olish uchun bozorni 
o‘rganib tavsiyalar berish;

f)	 ishlab-chiqarish va xizmat ko‘rsatishni tashkil etish uchun sohalar mutaxassislari bilan aloqa o‘rnatishda 
ko‘maklashish;

g)	 ishlab chiqariladigan mahsulotlar uchun xom-ashyo sotib olish bozori konyunkturasini o‘rganib yordam 
ko‘rsatish;

h)	 tayyor mahsulotlarni va xizmatlarni sotish uchun bozorni o‘rganib tavsiyalar berish;

i)	 mahsulotlar va xizmatlar bozorni kengaytirish uchun marketing va reklama faoliyatini rivojlantirishga 
ko‘maklashish.

T A K L I F  V A  X U L O S A L A R
Tadbirkorlardan tushayotgan murojaat va savollarning tahlili shuni ko‘rsatmoqdaki, O‘zbekiston Respub-

likasi Prezidentining 2023-yil 14-sentyabrdagi “Kichik biznesni rivojlantirishni moliyaviy va institutsional qo‘llab-
quvvatlash chora-tadbirlari to‘g‘risida” PQ-306-son qarori bo‘yicha loyihalarni tanlab olish, sertifikat berish va 
kreditlash jarayonidagi stop-faktrolar va ularni bartaraf etish takliflari:

2-jadval: Loyihalarni tanlab olish, sertifikat berish va kreditlash jarayonidagi stop-faktrolar va ularni bartaraf 
etish takliflari9

№ Stop faktor Taklif

1

O‘zbekiston Respublikasi Soliq kodeksining 4701-moddasiga 
asosan qat’iy belgilangan summadagi soliqning soliq 
to‘lovchisi mazkur soliq bo‘yicha soliq hisobotlarini taqdim etish 
majburiyatidan ozod qilinadi.
Soliq hisoboti mavjud emasligi sababli ushbu toifaga kiruvchi 
loyiha tashabbuskorining arizasi skoring jarayonidan o‘tmayapti.
Buning natijasida, loyiha tashabbuskoriga ixtiyoriy ravishda 
hisobotlarni topshirish lozimligi tushuntirilmoqda.

Dastur doirasida moliyaviy qo‘llab-quvvatlash 
instrumentlaridan foydalanish istagida bo‘lgan 
qat’iy soliq to‘lovchisi bo‘lgan tadbirkorlar 
tomonidan balans va moliyaviy natijalar 
bo‘yicha hisobotlarni topshirish majburiyatini 
belgilab qo‘yish.

8	 “Biznesni rivojlantirish banki” ATB ma’lumotlari.
9	 Muallif tomonidan ishlab chiqilgan.

Turli banklarda hisob raqamlarga ega bo‘lgan yoki bankdan 
bankka hisob raqamini olib o‘tgan tadbirkorlarning jami 
aylanmalari miqdorini aniqlash imkoniyati mavjud emas. Natijada 
skoringda aniqlangan to‘liq bo‘lmagan aylanma miqdoriga mos 
kredit berilmoqda.

Tadbirkorning oxirgi 12 oydagi barcha hisob 
raqamlari bo‘yicha to‘liq ma’lumot olish bo‘yicha 
integratsiya jarayonlarini qisqa muddatda 
yakunlash.

3

Skorineg natijasida olingan soliq qarzdorligi bo‘yicha ma’lumotda 
qarzdorlik umumlashtirilib bitta summada ko‘rsatiladi. Bunda, 
qaysi soliq turidan, qanday qarzdorlik (soliq, jarima, ustama, soliq 
organlari fondi) ekanligi ma’lum emas.
Natijada, soliq turini aniqlash va so‘ndirish uchun tadbirkorning 
ko‘p vaqti ketmoqda va norozichiliklarga sabab bo‘lmoqda.

Skoring natijasi bo‘yicha soliq qarzdorligi turi va 
uning miqdori to‘g‘risidabatafsil ma’lumot olish.

4 Skoring natijasidagi ma’lumotda tadbirkorning kartotekasidagi 
(K-2) qarzdorlik umumlashtirilgan xolda ko‘rsatilmoqda.

Qarzdorlik turlari va ularning har bir bo‘yicha 
qoldiq summalarini aks ettirish lozim.

Xulosa qilib aytganda, kichik biznesni rivojlantirishni moliyaviy va institutsional qo‘llab-quvvatlash orqali 
tadbirkorlik faoliyatini yanada rivojlantirish, biznes muhitini yaxshilash va kichik biznes subyektlarini moli-
yalashtirishni yanada takomillashtiriladi.

